
  

 
 
 
 

 
 
 

2017/2018 
ᐊᕐᕌᒍᑕᒫᑦ ᐅᓂᒃᑳᓕᐊᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᓄᓇᕗᒻᒥ 

  



 
 

 
 
 
 
 
 
 
 
 
 

 
 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᓄᓇᕗᒻᒥ 

 
 

ᐊᕐᕌᒍᑕᒫᑦ ᐅᓂᒃᑳᓕᐊᖅ 
 
 
 

ᐊᕐᕌᒍᒧᑦ ᐃᓱᓕᕝᕕᖃᖅᑐᒧᑦ ᒫᑦᓯ 31, 2018−ᒥ 
 
 

 
 
 
 
 
 
 
 
 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

 
ᒪ ᑉ ᐱ ᒐ ᖅ ᑐ ᒐ ᖅ  2 



 
 

 
 
 
 
 
 
 
 
 
ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᖅᕕᖓᓂᑦ: 
 
ᐱᒃᑯᓕᒻᒪᕆᒃᐳᖓ ᑐᓂᓯᔪᓐᓇᕋᒪ ᐊᕐᕌᒎᑕᒫᖅᓯᐅᑎᒥᒃ ᐅᓂᒃᑳᓕᖑᓯᒪᔪᒥᑦ ᓄᓇᕗᒻᒥ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᕐᕌᒍᒋᔭᐅᔪᒧᑦ ᐃᓱᓕᕝᕕᖃᖅᑐᒧᑦ 
ᒫᑦᓯ 31, 2018−ᒥ. 
 
 
 
       ᐅᓂᒃᑳᖅ ᐊᑎᓕᐅᖅᑕᐅᓯᒪᔪᖅ ᐆᒧᖓ: 
 
 
 __________________________ 
 ᓯᕗᓕᖅᑎ ᐹᓪ ᖁᐊᓴ 
 ᒥᓂᔅᑕ ᐱᓕᕆᐊᖃᖅᑐᖅ ᐆᒻᒪᖅᑯᑏᑦ 
ᐊᑭᖏᓐᓂᒃ  
 ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐄᐳᓗ 27, 2018 
 
 
 
 
ᓂᕈᐊᖅᑕᐅᓯᒪᔪᖅ ᐹᓪ ᖁᐊᓴ 
ᒥᓂᔅᑕ ᐱᓕᕆᐊᖃᖅᑐᖅ  
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 
ᓄᓇᕗᒻᒥ 
 
 
 
ᐊᐃᖓᐃ ᓯᕗᓕᖅᑏ, 
 
ᐱᒃᑯᒋᔭᖃᖅᐳᖓ ᓴᖅᑭᑎᑦᑎᔪᓐᓇᕋᒪ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑲᕐᒥᒃ ᐅᑯᓇᙵᑦ, 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓂᑦ ᓄᓇᕗᒻᒧᑦ ᐊᕐᕌᒍᒋᔭᐅᔪᒧᑦ 
ᐃᓱᓕᕝᕕᑦᓴᖃᖅᑐᒧᑦ ᒫᑦᓯ 31, 2018−ᒥ. 
 
 
ᐃᒃᐱᒋᔭᖃᑦᓯᐊᖅᓱᓂ ᑐᓂᓯᔪᖅ, 
 
 

 
 
 
ᐋᓐᑐᓂ ᕉᔅ 

ᑲᑎᒪᑎᑦᑎᔨ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓄᑦ 
ᓄᓇᕗᒻᒥ 
 
 
 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ 
 
 
1. ᑎᓕᓯᔾᔪᑕᐅᓯᒪᔪᑦ 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᑦ, ᓴᖅᑭᑎᑕᐅᓚᐅᖅᓯᒪᓪᓗᓂ 

ᐅᐱᕐᒥᒃᓵᖑᑎᓪᓗᒍ 2001−ᒥ, ᐊᓯᔾᔨᕆᐊᖅᑕᐅᓚᐅᖅᓯᒪᓪᓗᓂᓗ ᐊᐅᔭᐅᑎᓪᓗᒍ 2010−ᒥ, 

ᑐᓂᓯᕗᖅ ᓴᙱᓂᕐᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᓄᓇᕗᒻᒧᑦ (URRC-

ᑯᓐᓄᑦ) ᐱᑎᑦᑎᖃᑦᑕᖁᔨᓪᓗᓂ ᐅᖃᐅᔾᔪᐃᓂᕐᒥᒃ ᒥᓂᔅᑕᓄᑦ ᐱᔾᔪᑎᖃᖅᓱᑎᒃ ᖃᓄᖅ 

ᐊᑭᖃᖅᑎᒋᓇᔭᕐᓂᖏᓐᓄᑦ ᐊᑭᓕᕆᐊᖃᖅᑎᑕᐅᓕᖅᐸᒃᑐᓄᓪᓗ 

ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᖢᓂ ᓇᓗᓇᐃᖅᑕᐅᓯᒪᔪᓄᑦ ᐃᒡᓗᒥ ᐊᑐᖅᑕᐅᕙᒃᑐᓄᑦ 

ᐊᓯᖏᓐᓄᓪᓗ ᐱᔭᒃᓴᓄᑦ ᐱᔭᐅᔪᒪᓯᒪᑎᓪᓗᒋᑦ ᑎᓕᓯᔾᔪᑕᐅᓯᒪᑎᓪᓗᒋᓪᓗ ᒥᓂᔅᑕᒥᑦ 

ᑲᒪᒋᔭᒃᓴᖃᖅᑎᑕᐅᔪᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ (ᕿᒥᕐᕈᔩᑦ ᑲᑎᒪᔩᑦ). 

 

ᑖᔅᓱᒪ ᐱᖁᔭᐅᑉ ᐊᑖᒍᑦ, ᑎᒃᑯᐊᖅᑕᐅᓯᒪᔪᖅ ᐃᒡᓗᒥ ᐊᑐᖅᑕᐅᕙᒃᑐᖅ ᓇᓗᓇᐃᖅᑕᐅᓯᒪᕗᖅ 

ᐃᒪᓐᓇ, ᐃᒡᓗᒥ ᐊᑐᖅᑕᐅᕙᒃᖢᓂ ᐃᓚᒋᔭᐅᓪᓗᓂᓘᓐᓃᑦ ᐊᔾᔨᒌᙱᑦᑐᓄᑦ ᐃᒡᓗᒥ 

ᐊᑐᖅᑕᐅᕙᒃᑐᓄᑦ ᓇᓗᓇᐃᔭᖅᑕᐅᓯᒪᔪᓄᑦ ᒪᓕᒃᑕᐅᔭᕆᐊᖃᖅᐸᒃᑐᓂ: 

 
ᐊᒻᒪ ᓱᓕ, ᐃᒡᓗᒥ ᐊᑐᖅᑕᐅᕙᒃᑐᖅ ᐅᑯᐊ ᓇᓕᐊᑐᐃᓐᓇᐅᕗᖅ ᐱᖁᑎᓂᒃ ᐱᔨᑦᑎᕋᐅᑎᓂᓪᓗ 
ᑭᒃᑯᑐᐃᓐᓇᓄᑦ: 
 

(a) ᑯᐊᐳᕇᓴᒃᑯᑦ ᓇᖕᒥᓂᕆᔭᐅᓪᓗᓂ ᐊᐅᓚᑕᐅᓪᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, 
ᐊᒻᒪᓗ ᑖᓐᓇ ᐱᖁᔭᖅ ᑖᔅᓱᒧᖓ ᐊᑐᖅᖢᓂ ᐱᖁᔭᑎᒍᓪᓘᓐᓃᑦ ᒪᓕᒐᖅᑎᒍᑦ 
ᑎᑎᕋᖅᓯᒪᔫᑉ 20(1)(a): 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

(b) ᐱᓕᕆᕝᕕᒋᔭᐅᔪᖅ ᐊᐅᓚᑦᑎᕕᒋᔭᐅᔪᕐᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᓐᓇᓗ 

ᐱᖁᔭᖅ ᐊᑐᕐᓗᒍ ᒪᓕᒐᖅᑎᒍᑦ ᒪᓕᒐᕋᓛᖅᑎᒍᓪᓘᓐᓃᑦ ᐊᖅᑭᒃᑕᐅᓯᒪᔪᑎᒍᑦ 
ᑎᑎᕋᖅᓯᒪᔫᑉ 20(1)(a): 

 
(c) ᐃᓅᓪᓗᓂ ᑲᑐᔾᔨᖃᑎᒌᖑᓪᓗᓂᓘᓐᓃᑦ ᓇᓗᓇᐃᖅᑕᐅᓯᒪᙱᖦᖢᓂ 

ᑎᑎᕋᖅᓯᒪᓂᖏᓐᓂ (a−ᒥ) ᐅᕝᕙᓘᓐᓃᑦ (b−ᒥ) ᑖᔅᓱᒪ ᐱᖁᔭᐅᕐ ᐊᑐᕐᕕᒋᔭᖏᓐᓂ 
ᐱᖁᔭᑎᒍᓪᓘᓐᓃᑦ ᒪᓕᒐᕋᓛᖅᑎᒍᓪᓘᓐᓃᑦ ᐋᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᓂᖓᑕ 
20(1)(a) 

 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑖᓐᓇᐅᑎᓪᓗᒍᓗ ᐅᑯᐊᑦᑕᐅᖅ ᓄᓇᕘᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ, ᑎᒃᑯᐊᖅᑕᐅᓯᒪᑎᓪᓗᒋᒃ ᐃᒡᓗᓂ ᐊᑐᖅᑕᐅᕙᒃᖢᑎᒃ, 
ᐊᑐᕆᐊᖃᖅᑎᑕᐅᕙᒃᐳᒃ ᐅᑯᑎᒎᓇᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ 
ᐱᖁᔭᖓᓄᑦ. 
 
 
 
2. ᐱᔾᔪᑎᖓ 
 
ᐱᔾᔪᑎᒋᔭᖓᑦ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᑎᓪᓗᒍ ᑎᑎᕋᖅᓯᒪᓂᖓᓂ 7−ᒥ URRC−ᑯᑦ 
ᐱᖁᔭᖓᓂ: 
 

ᐱᔾᔪᑎᒋᔭᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐃᒪᐃᓕᐅᖃᑦᑕᕐᓂᐊᖅᖢᑎᒃ: 
 
(ᐃ) ᐅᖃᐅᔾᔪᐃᕙᒡᓗᑎᒃ ᒥᓂᔅᑕᒥᒃ ᑲᒪᔪᒥᑦ ᐃᒡᓗᒥ ᐊᑐᖅᑕᐅᕙᒃᑐᒧᑦ ᐱᔾᔪᑎᖃᕐᓗᓂ 

ᐊᑐᓕᖅᑎᑦᑎᓪᓚᕆᖕᓂᕐᒥᒃ ᖃᔅᓯᑐᕐᓂᐊᕐᓂᖏᓐᓂᒃ ᐊᑭᓕᕆᐊᖃᖅᐸᒃᑐᓄᓪᓗ 
ᒪᓕᒃᑐᖃᕐᓗᓂ ᑎᑎᕋᖅᓯᒪᓂᖏᓐᓂᒃ 11−ᒥᑦ 18−ᒧᑦ. 

 
(ᐱ) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᐃᒡᓗᒥ ᐊᑐᖅᑕᐅᕙᒃᑐᒧᑦ 

ᐊᓯᐊᓄᑦ ᓇᓗᓇᐃᖅᑕᐅᓯᒪᔪᒧᑦ ᐃᒡᓗᒥ ᐊᑐᖅᑕᐅᕙᒃᑐᒧᑦ ᐱᔾᔪᑎᖃᕐᓗᓂ 
ᓇᓕᐊᖕᓄᑐᐃᓐᓇᖅ ᐊᐱᖅᑯᑎᒃᓴᓄᑦ ᑖᔅᓱᒪ ᑲᒪᒋᔭᒃᓴᖃᖅᑎᑕᐅᔫᑉ ᒥᓂᔅᑕᐅᑉ 
ᖃᐅᔨᒋᐊᕐᕕᒋᔪᓐᓇᖅᖢᓂᐅᒃ ᐱᔾᔪᑎᖃᕐᓗᓂ ᖃᔅᓯᑐᖅᑎᑕᐅᔪᓂᒃ, 
ᐊᑭᓕᕆᐊᖃᓕᖅᐸᒃᑐᓂᑦ ᖃᔅᓯᑐᖅᑎᑕᐅᓂᖏᓪᓗ ᖃᓄᖅ ᐋᖅᑭᒃᓱᖅᓯᒪᖕᒪᖔᑕ, 

 
 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

(ᑎ) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᓇᓕᐊᖕᓄᑐᐃᓐᓇᖅ ᐃᒡᓗᒥ 
ᐊᑐᖅᑕᐅᕙᒃᑐᒧᑦ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ 
ᐃᒡᓗᒥ ᐊᑐᖅᑕᐅᕙᒃᑐᒧᑦ ᑖᔅᓱᒧᖓ ᐊᒃᑐᐊᓂᖃᖅᑐᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ 
ᒥᓂᔅᑕᒧᑦ ᑕᐃᒪᐃᓕᐅᖁᔭᐅᒍᓂ ᓯᕗᓕᖅᑎᓄᑦ ᑲᑎᒪᔨᒋᔭᐅᔪᓂᑦ, 

 
(ᑭ) ᐅᖃᐅᔾᔪᐃᕙᒡᓗᓂ ᓇᓕᐊᖕᓂᑐᐃᓐᓇᖅ ᒥᓂᔅᑕᒥᒃ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ 

ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ ᐊᑭᓕᒐᒃᓴᙳᖅᑎᑕᐅᔪᓄᑦ ᐱᑎᑦᑎᕙᖕᓂᕐᒧᑦ ᐱᖁᑎᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᑐᖁᔭᐅᔪᓄᑦ ᒥᓂᔅᑕᒥᑦ ᐅᖃᐅᔾᔪᖅᑕᐅᓯᒪᓪᓗᓂ 
ᓯᕗᓕᖅᑏᑦ ᑲᑎᒪᔨᖏᓐᓄᑦ, 

 
(ᒋ) ᐅᖃᐅᔾᔪᐃᕙᒡᓗᓂ ᒥᓂᔅᑕᒥᒃ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ, ᐱᔾᔪᑎᖃᕐᓗᑎᒃ ᐱᓇᔪᒍᓯᒋᔭᐅᔪᓂᒃ 
ᐱᔪᓐᓇᖅᑎᑕᐅᔪᒪᓗᓂ ᐊᖏᔪᓄᑦ ᐊᑭᑐᔪᓄᑦ ᐱᓕᕆᐊᖑᓇᔭᖅᑐᓄᑦ ᑎᑎᕋᖅᓯᒪᓂᖓᑕ 
18.1 ᐊᑖᒍᑦ ᐅᑯᓇᓂ, ᖁᓪᓕᖅ ᐆᓐᒪᖅᑯᑎᖃᖅᑎᑦᑎᕙᖕᓂᕐᒧᑦ ᑯᐅᐳᕇᓴᐅᓂᕐᒧᑦ 
ᐱᖁᔭᕐᓂ. 

 
 

3. ᑲᑐᔾᔨᖃᑎᒌᒃᑯᑦ 
 
ᕿᒥᕐᕈᔩᑦ ᑲᑎᒪᔨᖏᑦ ᐃᓚᒋᔭᐅᕝᕕᐅᕗᖅ ᑕᓪᓕᒪᓄᑦ ᐃᓚᒋᔭᐅᔪᓄᑦ ᐃᓂᑖᖅᑎᑕᐅᓯᒪᓪᓗᑎᒃ 

ᐱᖓᓱᓄᑦ ᐊᕐᕌᒍᓄᑦ. ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᐃᓂᑖᖅᑎᑦᑎᕙᒃᐳᖅ ᐃᓚᒋᔭᐅᓂᐊᖅᑐᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᑎᓕᓯᕙᒃᖢᓂᓗ 

ᐊᑕᐅᓯᕐᒥᒃ ᐃᓚᒋᔭᐅᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ ᑲᑎᒪᑎᑦᑎᔨᒋᔭᐅᓂᐊᖅᑐᒥᒃ ᐊᑕᐅᓯᕐᒥᒡᓗ 

ᐃᓚᒋᔭᐅᔪᒥᒃ ᑲᑎᒪᑎᑦᑎᔨᐅᑉ ᑐᒡᓕᕆᓂᐊᖅᑕᖓᓂᒃ.  

  

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᒫᑦᓯ 31, 2018,−ᖑᓚᐅᕐᓂᖓᓂᑦ ᐅᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᓚᒋᔭᐅᕗᑦ:  

 
ᐋᓐᑐᓂ ᕉᔅ    ᑲᑎᒪᑎᑦᓯᔨ 
ᒍᕋᕼᐋᒻ ᓛᒃ    ᑲᑎᒪᑎᑦᓯᔨᐅᑉ ᑐᒡᓕᐊ 
ᔨᒥ ᐋᑲᕙᒃ    ᐃᓚᒋᔭᐅᔪᖅ 
ᕌᐱᓐ ᓯᖕᑭᓕᐅᕐ    ᑲᑎᒪᔨ 
ᓈᑎᐊ ᓯᑰᓐ    ᐃᓚᒋᔭᐅᔪᖅ 
 
ᐃᓚᒋᔭᐅᓚᐅᑲᒃᑐᑦ 

ᑲᒪᒋᔭᒃᓴᖃᖅᑎᑕᐅᔪᖅ ᒥᓂᔅᑕ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ, 

ᑕᐃᒪᐃᑦᑐᒪᑎᑦᑎᑎᓪᓗᒋᑦ ᑲᑎᒪᔨᒋᔭᐅᔪᑦ, ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᖅ, ᖄᒃᑲᓐᓂᐊᒍᑦ 

ᐃᓚᒋᔭᐅᔪᑦ ᐃᓂᑖᖅᑎᑕᐅᓯᒪᔪᑦ ᑎᑎᕋᖅᓯᒪᓂᖓᑕ 3 (1) ᐊᑖᒍᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐱᖁᔭᖓᓂ, ᒪᕐᕉᒃ ᐅᖓᑖᓂᐅᙱᑦᑐᖅ ᐃᓚᒋᔭᐅᓚᐅᑲᖕᓂᐊᖅᑑᖕᓂᒃ 

ᕿᒥᕐᕈᔨᓄᑦ ᑲᑎᒪᔨᓄᑦ ᐱᔾᔪᑎᖃᕐᓗᓂ ᑲᒪᒋᔭᖃᕋᔭᕐᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑕᐅᔪᒥᒃ 

ᕿᒥᕐᕈᔩᑦ ᑲᑎᒪᔩᑦ ᓵᑦᑎᐊᖓᓃᑦᑐᒥᒃ ᓇᓗᓇᐃᔭᐃᑐᐃᓐᓇᕆᐊᖃᖅᖢᓂᓗ 

ᖃᓄᐃᓕᐅᖅᑕᐅᔭᕿᐊᖃᖅᐸᒃᑐᓂᒃ ᐱᔭᒃᓴᕆᔭᐅᔪᓂᒡᓗ ᐃᓚᒋᔭᐅᓚᐅᑲᒃᑐᓄᑦ. 

ᐃᓚᒋᔭᐅᓚᐅᑲᒃᑐᓂᒃ ᐱᔭᕆᐊᖃᖅᑐᖃᓚᐅᙱᓚᖅ ᑕᒪᑐᒪᓂ ᐊᕐᕌᒍᒋᔭᐅᔪᒥ.  

 

ᓯᕗᑐᑭᒧᐊᒃᑎᑦᑎᔨᒻᒪᕆᒃ 

ᑎᑎᕋᖅᓯᒪᓂᖓᑕ 3 (9) ᐊᑖᒍᑦ, ᕿᒥᕐᕈᔩᒃ ᑲᑎᒪᔩᑦ ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᑦ ᓯᕗᓕᖅᑏᑦ 

ᑐᑭᒧᐊᖅᑎᑦᑎᔨᖓᓂᒃ ᐋᖅᑭᒃᓱᕐᓗᒋᓪᓗ ᐊᑐᖅᑕᐅᔭᕆᐊᖃᖅᐸᒃᑐᑦ 

ᖃᓄᐃᓕᖓᓂᕆᔭᐅᔭᕆᐊᖃᖅᐸᒃᑐᓪᓗ ᑕᕝᕙᓂ ᐃᓂᒋᔭᐅᑎᑕᐅᓂᐊᓕᖅᑐᒥ. ᐱᔭᒃᓴᕆᔭᖏᑦ 

ᓯᕗᓕᖅᑏᑦ ᑐᑭᒧᐊᖅᑎᑦᑎᔨᖓᑕ ᑎᑎᕋᖅᓯᒪᓂᖓᑕ 3 (10) ᐊᑖᓃᑉᐳᑦ, ᓯᕗᓕᖅᑏᑦ 

ᑐᑭᒧᐊᖅᑎᑦᑎᔨᖓᑦ ᐃᒪᐃᓕᐅᖃᑦᑕᕐᓂᐊᖅᐳᖅ (ᐃ) ᑎᑎᕋᖅᓯᒪᔪᖁᑎᖃᖅᐸᒡᓗᓂ ᑕᒪᐃᓐᓂᑦᑎᐊᖅ 

ᑲᔪᓯᓂᕆᔭᐅᔪᓕᒫᓂᒃ ᕿᒥᕐᕈᔨᓄᖅ ᑲᑎᒪᔨᓄᑦ ᐱᓯᒪᔭᒡᓗᓂᓗ ᑕᒪᐃᓐᓂᑦᑎᐊᖅ ᕿᒥᕐᕈᔩᑦ 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

 
ᒪ ᑉ ᐱ ᒐ ᖅ ᑐ ᒐ ᖅ  8 



 
 

ᑲᑎᒪᔨᖏᑕ ᑎᑎᖅᑲᖁᑎᖏᓐᓂᒃ ᑎᑎᕋᖅᓯᒪᔪᖁᑎᖏᓐᓂᒡᓗ; ᐊᒻᒪᓗ (ᐱ) ᐱᓕᕆᐊᖃᖅᐸᒡᓗᓂ 

ᐊᓯᖏᓐᓂ ᐱᔭᒃᓴᕆᑎᑕᐅᔪᓂᒃ ᐱᔭᒃᓴᖅᑖᕆᑎᑕᐅᑐᐃᓐᓇᕆᐊᓕᖕᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ.  

 

ᐅᖃᖃᑎᖃᕐᓂᖅ 

ᓯᓚᕌᔾ (ᕌᔾ) ᕆᑦᓈᓇᓐᑕᓐ ᐱᔭᐅᓯᒪᕗᖅ ᑳᓐᑐᓛᒃᑰᖅᑎᑕᐅᓪᓗᓂ ᑎᑎᕋᖅᓯᒪᓂᖓᑎᒍᑦ 8 (1) 

(b)−ᑯᑦ URRC−ᑯᑦ ᐱᖁᔭᖓᓂ ᐅᖃᐅᔾᔪᐃᔨᐅᑎᑕᐅᓂᐊᖅᖢᓂ URRC−ᑯᓐᓄᑦ. ᕆᑦᓈᓇᓐᑕᓐ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓅᖅᑐᖅ ᖃᐅᔨᒪᓂᖃᓪᓚᕆᒃᖢᓂ 

ᐊᔪᙱᓐᓂᖃᓪᓚᕆᒃᖢᓂᓗ ᐆᒻᒪᖅᑯᒻᒥᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ ᒪᓕᑦᑕᐅᕙᒃᑐᓄᓪᓗ 

ᐅᖃᖃᑎᖃᖅᐸᖕᓂᕐᒥᒃ. 

 
ᔮ ᑕᓂᕼᐄ ᐱᔭᐅᓯᒪᐃᓐᓇᕐᓂᐊᖅᐳᖅ ᑎᑎᕋᖅᓯᒪᓂᖓ 8 (1) (b) ᒪᓕᒃᖢᒍ URRC−ᑯᑦ 

ᐱᖁᔭᖓᓂ, ᒪᓕᒐᓕᕆᔨᒋᔭᐅᓪᓗᓂ URRC−ᑯᓐᓄᑦ. ᑕᓂᕼᐄ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓅᖅᑐᖅ ᖃᐅᔨᒪᓂᖃᓪᓚᕆᒃᖢᓂ ᐊᔪᙱᓐᓂᖃᓪᓚᕆᑦᓱᓂᓗ ᐆᒻᒪᖅᑯᒻᒧᑦ ᐱᖁᔭᕐᓂᒃ 

ᒪᓕᒋᐊᖃᖅᐸᖕᓂᕐᒧᓪᓗ ᐅᖃᖃᑎᒌᖕᓂᕆᔭᐅᕙᒃᑐᓂᒃ. 

 
4. ᑮᓇᐅᔭᐃᑦ ᐊᑐᖅᑐᑦᓴᐃᑦ 

 

2017-2018−ᒥ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᑮᓇᐅᔭᖁᑎᒋᔭᖏᑦ 

$475,000−ᖑᓚᐅᖅᐳᑦ.  

2017 - 2018 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᑦᑎᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᑮᓇᐅᔭᐃᑦ ᐊᑐᖅᑐᑦᓴᐃᑦ 
2017-18 
ᑮᓇᐅᔭᐃᑦ 

ᐊᑐᕐᓂᐊᕋᓱᒋᔭᐅᔪᑦ 

2017-18 
ᓄᑖᕈᕆᐊᖅᑕᐅᓯᒪᔪᖅ 

ᑮᓇᐅᔭᐃᑦ 
ᐊᑐᖅᑐᑦᓴᐃᑦ 

      
ᐃᖅᑲᓇᐃᔮᓄᑦ $187,000        $187,000  

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᐊᑭᓕᖅᑐᖅᑕᐅᒍᑏᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ 
ᑮᓇᐅᔾᔭᑦᓵᑦ $52,000           $52,000  

ᐊᐅᓪᓚᖃᑦᑕᕐᓂᕐᒧᑦ 
ᐃᖏᕐᕋᔾᔪᑎᓄᓪᓗ $60,000           $60,000  

ᐱᖁᑎᓄᑦ ᐊᑐᖅᑕᐅᕙᒃᑐᓄᓪᓗ $5,000  $5,000 
ᓂᐅᕕᖅᑕᐅᓯᒪᔪᓄᑦ ᐱᔨᑦᑎᕋᕐᓃᑦ $50,000           $50,000  
ᑳᓐᑐᓛᖃᖅᑎᑦᑎᓪᓗᓂ 
ᐱᔨᑦᑎᕋᕐᓂᕐᒧᑦ 

        
$100,000         $100,000  

ᐊᑭᓕᕆᐊᓖᑦ ᐊᑭᓕᐅᑕᐅᓯᒪᔪᓪᓗ        $15,000          $15,000  
ᐊᓯᖏᓐᓄᑦ ᐊᑭᓕᕆᐊᓕᓐᓄᑦ $3,000 $3,000 
ᖃᕆᑕᐅᔭᐃᑦ ᐱᖁᑎᖏᑦ 
ᖃᕆᓴᐅᔭᓕᕆᔾᔪᑏᓪᓗ $3,000 $3,000 

ᑲᑎᑦᓱᒋᑦ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ 

        
$475,000         $475,000  

 
 
5. ᓇᐃᓪᓕᒋᐊᖅᓯᒪᔪᖅ 2017-2018−ᒧᑦ ᖃᓄᐃᓕᐅᖁᔭᐅᓯᒪᔪᑦ: 
 

ᐅᑯᓇᖓᑦ ᐊᑐᓕᖁᔨᔭᐅᓯᒪᔪᑦ ᐱᔾᔪᑕᐅᑦᓱᑎᒃ ᐊᑭᖏᑦ ᐅᑯᓄᖓ ᑐᑦᓯᕋᐅᑎᐅᔪᓄᑦ: 

 

ᐅᓂᒃᑳᖅ # 2017-01 ᖁᓪᓕᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᑦᓯᕋᐅᑎᖓ 8.23-ᓯᓴᓐ 
ᓯᕿᙳᔭᐅᔭᒃᑯᑦ, ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐅᑎᖅᑎᑕᐅᔪᑦ ᐄᐳᓗ 1, 2017-ᒥ 
ᓯᑦᑎᒻᕙ 30, 2017-ᒧᓄ.  
 

• ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ 

ᓱᕐᕋᔾᔭᐃᒃᑯᑎ ᐊᑭᖃᖅᑎᒋᔪᖅ 8.23-ᓯᓴᓐ ᓯᕿᙳᔭᐅᔭᒃᑯᑦ ᐊᖏᖅᑕᐅᖁᓪᓗᒍ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ, ᐄᐳᓗ 1, 2017-ᒥ ᓯᑦᑎᒻᕙ 30, 2017-ᒧᓄ. 

 

ᐅᓂᒃᑳᖅ # 2017-02 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᒧᑦ 
ᑐᑦᓯᕋᐅᑎ. ᓯᑦᑎᒻᕙ 20, 2018 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᑐᓕᖁᔭᐅᔪᖅ: 

• ᐊᖏᖅᑕᐅᖁᔭᐅᓪᓗᓂ ᐊᓯᔾᔨᖅᑕᐅᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᐅᑎᓄᑦ 

ᓇᓗᓇᐃᔭᐅᑎᒧᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᒥᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐱᔨᑦᑎᕋᕐᕕᒋᖃᑦᑕᖅᑕᖏᓐᓂᒃ ᐊᖏᖅᑕᐅᖁᓪᓗᒍ; 

 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᑐᖁᔨᕗᑦ ᐱᓇᔪᒍᓐᓇᕐᓂᓕᒫᖓᓂ 

ᐱᐊᓂᒃᑕᐅᒫᓕᖁᓪᓗᒍ 7-ᐳᓴᓐ ᑭᒡᓕᒋᔭᖓᓂ ᕿᒥᕐᕈᔭᐅᔪᒥᑦ ᓄᑭᓪᓚᐅᑎᓅᖓᔪᓄᑦ 

(ᐅᕝᕙᓘᓐᓃᑦ ᓄᑭᓪᓚᐅᑎᖓᑕ ᐃᓚᖓᓂ) ᐊᒻᒪ 10kW ᑭᒡᓕᒋᔭᖓᓂ ᐃᓂᖏᑦᑎᒍᑦ, 

ᐊᒻᒪᓗᑦᑕᐅᖅ ᐱᓕᕆᐊᖏᓐᓂᒃ ᕿᒥᕐᕈᔭᐅᔪᑦ, ᐊᒻᒪᓗ ᓇᐃᒡᓕᒋᐊᖅᑎᑕᐅᓗᓂ 

ᓴᖅᑭᑎᑕᐅᕙᓪᓕᐊᓂᐊᕐᓂᖓ ᐊᔾᔨᒌᒃᑎᑦᑎᙱᓪᓗᑎᒃ ᐊᑐᕈᓐᓇᖅᑎᑦᑎᖁᓪᓗᒋᑦ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᖅᑕᐅᔾᔪᑎᒥᒃ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᓕᐅᖅᑕᐅᖁᔭᐅᕗᑦ ᖃᐅᔨᔭᐅᓯᒪᔪᑦ ᐅᓂᒃᑳᖅᑕᐅᖁᔭᐅᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᑕᖅᑭᑦ 18 ᐊᓂᒍᓚᐅᙱᑎᓪᓗᒋᑦ ᐊᖏᕈᑕᐅᓚᐅᖅᑎᓪᓗᒍ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᒥ. ᖃᐅᔨᔭᐅᓯᒪᔪᓂᑦ ᓇᓗᓇᐃᖅᓯᒪᕗᖅ 

ᐊᓯᔾᔨᖅᑕᐅᔪᑦ ᒪᓕᒋᐊᓕᖏᑦ ᖃᓄᐃᓕᖓᓂᖏᓪᓗ ᐱᔪᓐᓇᐅᑎᑖᖅᑎᑕᐅᔪᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᑎᑎᕋᖃᑦᑕᖁᔨᕗᑦ ᑐᒃᓯᕋᐅᑎᒥᒃ ᒥᓂᔅᑕᖓᓂᓪᓗ 

ᐊᖏᖅᑕᐅᓗᑎᒡᓗ ᐊᓯᔾᔨᖅᑕᐅᔪᑦ. 

 
• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᑐᓂᓯᓚᐅᖅᐳᑦ ᐊᒃᑐᖅᑕᐅᓂᐊᕋᓱᒋᔭᐅᔪᓂᑦ 

ᐊᓯᐅᔨᔭᐅᔪᓄᑦ ᐊᑐᖅᑕᒥᓄᑦ ᐊᒻᒪ ᑭᓱᑐᐃᓐᓇᑦ ᐊᒃᑐᐊᓂᓖᑦ ᐊᓯᐅᔨᔭᐅᔪᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔾᔪᑎᒋᓪᓗᒍ ᐊᓯᖏᓐᓄᑦ 

ᐆᒻᒪᖅᑯᑎᖃᖅᑎᓄᑦ, ᐊᑕᐅᑦᑎᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓗ 

ᐅᖃᐅᓯᕆᔪᒪᓪᓗᒋᑦ ᐊᓯᐅᔨᔭᐅᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᓕᐅᓕᖅᑎᓪᓗᒋᑦ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᒥ; 
 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐅᖃᐅᓯᖃᓚᐅᖅᐳᑦ, ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᓂ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᑦ, ᖃᓄᖅᑑᕈᑎᒃᓴᓄᑦ ᐸᕐᓇᐅᑦ ᑲᔪᓯᑦᑎᐊᖁᓪᓗᒍ 

ᐋᖅᑭᒃᓯᒪᑦᑎᐊᕐᓗᓂᓗ ᐱᒋᐊᕐᓂᖓᓂ, ᐃᓚᓕᐅᔾᔭᐅᓂᖓ ᐊᖏᖅᑕᐅᓂᖓᓗ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᒃ, ᐊᒻᒪᓗᑦᑕᐅᖅ ᐊᓯᖏᓐᓂᒃ 

ᐊᖏᓂᖅᓴᐅᑐᐃᓐᓇᕆᐊᓕᖕᓂᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐱᓕᕆᐊᒥᒃ (ᓲᕐᓗ 

IPP)  ᑕᐅᑐᖅᑰᖅᑕᖃᕐᓗᑎᒃ ᒥᒃᖠᕙᓪᓕᐊᑎᑦᑎᔪᒪᓪᓗᑎᒃ ᐊᑐᖅᑕᐅᖏᓐᓇᖅᐸᒃᑐᒥᑦ 

ᐃᒐᓯᐅᒻᒥᒃ ᐊᔪᕈᓐᓃᖅᑎᑦᑎᓗᑎᒡᓗ ᐊᖅᑯᑎᒋᔭᐅᔪᓐᓇᖅᑐᒥᑦ ᐊᑭᑐᓗᐊᙱᓐᓂᖅᓴᓂᒃ ᐊᒻᒪ 

ᐃᓯᐊᕿᙱᓐᓂᖅᓴᓂᒃ, ᐊᕐᕌᒍᓂ ᑕᓪᓕᒪᓂᒃ ᐊᑐᕐᓂᐊᖅᑐᓂᒃ; ᐊᒻᒪᓗ  

 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᑎᑎᕋᙳᖅᑎᑦᑎᓚᐅᖅᐳᑦ ᑭᖑᓪᓕᖅᐹᒥᒃ 

ᑎᑎᕋᖅᑕᐅᔪᒥᑦ ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ ᐊᒻᒪ ᖃᐅᒻᒪᖅᑯᑎᓄᑦ 

ᖃᐅᔨᓴᕈᑎᑦ ᐱᔨᑦᑎᕋᐅᑎᖏᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᓪᓗ 

ᓇᓗᓇᐃᖅᑕᐅᖁᓪᓗᒋᑦ ᖃᐅᔨᒪᔭᕆᐊᓖᑦ URRC−ᑯᑦ ᐅᖃᐅᓯᕆᔭᖏᑦ ᑎᑎᕋᖅᓯᒪᔪᑦ 

ᐃᓚᖓᓂ 5−ᒥᑦ ᐅᓂᒃᑳᓕᐊᒥ, ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ 

ᐱᒋᐊᖅᑎᑕᐅᓚᐅᙱᑎᓪᓗᒍ.   ᑖᒃᑯᐊ ᑎᑎᕋᖅᓯᒪᔪᑦ ᕿᒥᕐᕈᔭᐅᑐᐃᓐᓇᕆᐊᓖᑦ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᖑᔪᖅ. 

 
ᐅᓂᒃᑳᖅ # 2017-03 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᑐᑦᓯᕋᐅᑎᖓ 5.41-ᓯᓴᓐ 
ᓯᕿᙳᔭᐅᔭᒃᑯᑦ, ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐅᑎᖅᑎᑕᐅᔪᑦ ᐄᐳᓗ 1, 2017-ᒥ 
ᒫᑦᓯ 31, 2018-ᒧᓄ.  
 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

• ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ 
ᓱᕐᕋᔾᔭᐃᒃᑯᑎ ᐊᑭᖃᖅᑎᒋᔪᖅ 5.41-ᓯᓴᓐ ᓯᕿᙳᔭᐅᔭᒃᑯᑦ ᐊᖏᖅᑕᐅᖁᓪᓗᒍ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ, ᐄᐳᓗ 1, 2017-ᒥ ᒫᑦᓯ 31, 2018-ᒧᓄ. 

 
ᐅᓂᒃᑳᖅ # 2017-4 ᐊᖏᔪᖅ ᐱᓕᕆᐊᒃᓴᖃᕈᒪᔾᔪᑎ ᖁᓪᓗᖅᑑᑉ ᐊᐅᓚᐅᑎᖃᕐᕕᐊ 
ᐊᓯᔾᔨᖅᑕᐅᓗᓂ, ᓅᕙᐃᒻᕙ 29, 2017.  
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᑐᓕᖁᔭᐅᔪᖅ: 

• ᐊᖏᔪᖅ ᐱᓕᕆᐊᒃᓴᖃᕈᒪᔾᔪᑎ ᐊᖏᖅᑕᐅᓂᖏᑦ ᓴᓇᔭᐅᖁᔭᐅᓂᕐᒧᑦ ᓄᑖᒧᑦ 

ᐊᐅᓚᐅᑎᖃᕐᕕᒻᒧᑦ ᖁᕐᓗᖅᑑᕐᒥᑦ ᑐᓂᔭᐅᔪᖅ, ᖃᓄᐃᓐᓂᖃᕐᓂᐊᕐᓗᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᔭᕇᖅᓯᓂᐊᖅᑎᓪᓗᒋᑦ ᐱᓕᕆᐊᖃᕋᓱᐊᒻᒪᕆᓪᓗᑎᑦ 

ᐋᖅᑭᑦᑕᐅᓯᒪᔪᒥᑦ ᑎᑎᕋᖅᓯᒪᔪᒥᑦ 35-ᒥ ᐱᒋᐊᓚᐅᖏᓐᓂᖏᓐᓂᑦ ᓴᓇᓂᕐᒥᑦ 

ᐊᓯᔾᔨᖅᓂᕐᑕᖃᖅᐸᓪᓗ ᐱᓕᕆᐊᒥᑦ ᐃᓱᒪᒋᔭᐅᔪᒥᑦ ᐃᓱᒪᒋᔭᖃᖅᐸᑕᓗ ᓈᒻᒪᑦᑐᒥᑦ, 

ᑐᓂᓯᓗᑎᑦ ᑐᑦᓯᕋᐅᑎᓂᑦ ᐃᓱᒪᒋᔭᐅᔪᓂᑦ ᐊᑭᖏᓐᓂᓪᓗ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᑐᑭᓯᒋᐊᕐᓂᕐᒥᑦ ᐊᖅᑯᑕᐅᓗᓂ ᒥᓂᔅᑕ ᑲᒪᒋᔭᓕᒃ; ᐊᒻᒪᓗ 

 

• ᑕᒪᓐᓇ ᐊᑑᑎᖃᑦᑎᐊᓐᓂᖓ ᓴᖅᑭᑦᑑᑉ ᓴᓇᔭᐅᓂᓪᓚᑦᑖᖓᑕ ᐊᑭᑐᓂᖓ ᑮᓇᐅᔭᑎᒍᑦ 
ᕿᒥᕐᕈᔭᐅᑦᑎᐊᓪᓗᓂ ᑕᐃᑲᓂ ᓴᓇᔭᐅᓂᔅᓴᖓᑕ ᐊᑭᖓ ᐃᓚᔭᐅᓂᐊᓕᕈᓂ ᐊᑭᓕᖅᓱᐄᔨᑦ 
ᐊᑭᓕᒐᔅᓴᖏᑕ ᐊᑭᖓᓄᑦ. 

 
ᐅᓂᒃᑳᖅ # 2018-01 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 2018/19 ᐆᒻᒪᖅᑯᑎᑦ 
ᐊᑭᖏᓐᓂᒃ ᐊᑐᖅᑎᑕᐅᓂᖓᓄᑦ ᑐᑦᓯᕋᐅᑎ, ᒪᐃ 26, 2018 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᑐᐃᓐᓇᐅᑎᑦᓯᔪᑦ ᐅᓂᒃᑳᖓᓐᓂᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ 2018-2020 ᐆᒻᒪᖅᑯᑏᑦ ᐊᑭᖏᓐᓂᒃ ᐊᑐᖅᑎᑕᐅᓂᖓᓄᑦ 

ᒥᓂᔅᑕᒧ ᑲᒪᒋᔭᓕᒻᒧᑦ ᒫᑦᓯ 26, 2018-ᒥ. ᒪᓕᓪᓗᓂ ᑎᑎᕋᖅᓯᒪᔪᒥᑦ 13(3) ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖓᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᐊᑐᖅᑎᑕᐅᓂᖓᓄᑦ 

ᐅᓂᒃᑳᖅ ᐃᓱᒪᒋᔭᐅᓚᐅᖏᑦᑐᖅ ᑭᙳᓪᓕᖅᐹᖑᒋᐊᖓ ᑎᑎᕋᖅᑕᐅᒋᐊᙵᑎᓪᓗᒍ ᑖᓐᓇ 

ᐊᕐᕌᒍᑕᒫᑦ ᐅᓂᒃᑳᓕᐊᖅ, ᑕᐃᒪᐃᒻᒪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᐊᑐᓕᖁᔨᓂᖏᑦ ᐃᓚᒋᔭᐅᖏᑦᑐᑦ ᑖᑦᓱᒧᖓ ᐊᕐᕌᒍᑕᒫᑦ ᐅᓂᒃᑳᒧᑦ. ᐱᔭᕇᖅᑕᐅᑉᐸᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᓂᐅᖅᑲᐃᓂᐊᖅᑐᑦ ᐊᔾᔨᖏᓐᓂᑦ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑐᖅᑎᑕᐅᓂᖓᓄᑦ ᐅᓂᒃᑳᒥᑦ ᐊᔾᔨᖓᓂᓪᓗ ᐊᑐᐃᓐᓇᐅᑎᑦᓯᓂᕐᒥᑦ ᐆᒻᒪᖅᑐᑎᑦ ᐊᑭᖏᓐᓂᒃ 

ᐊᑐᖅᑎᑕᐅᓂᖓᓄᑦ ᐃᑭᐊᖅᑭᕕᖓᓂᑦ.  

 
6. ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᓪᓗᑎᒃ (CAMPUT)−ᑯᑦ ᐃᓕᓐᓂᐊᕐᓂᓕᕆᓂᕐᓗ 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᓕᕆᖃᑎᖃᖏᓐᓇᖅᑐᑦ ᑲᓇᑕᒥᐅᓂ ᑲᑐᔾᔨᖃᑎᒌᑦ 

ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ 2017-2018-ᒥ. 

ᐃᓚᒋᔭᐅᔪᑦ ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᔪᓂᑦ ᐅᑯᐊᖑᕗᑦ ᑕᒪᐃᓐᓂᑦ ᑲᑎᒪᔨᓂᑦ ᓄᓇᓕᖕᓄᓪᓗ ᑲᑎᒪᔨᒋᔭᐅᔪᓂᑦ ᖁᓕᓂᑦ 

ᐊᕕᒃᓯᒪᓂᕆᔭᐅᔪᓂᑦ ᐱᖓᓱᓂᓪᓗ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᓂᑦ 

ᖄᒃᑲᓐᓂᐊᒎᖅᑎᑕᐅᓪᓗᑎᒃ ᑲᓇᑕᓕᒫᓂ ᐆᒻᒪᖅᑯᑎᖃᖅᑎᑦᑎᕙᖕᓂᕐᒧᑦ ᑲᑎᒪᔨᒋᔭᐅᔪᓂᑦ. 

ᐃᓚᒋᔭᐅᓪᓗᓂ ᑲᔪᓰᓐᓇᖅᑐᒧᑦ ᑐᕌᕆᔭᖓᓄᑦ ᐱᐅᓯᒋᐊᖅᑎᑦᑎᓇᔭᕐᓂᕐᒥᒃ ᖃᓄᕆᑦᑐᕈᓘᔮᓗᖕᓂᒃ 

ᒪᓕᒋᐊᖃᖅᐸᒃᑐᓂᒃ ᑲᓇᑕᒥ, ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ 

ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ ᐃᓚᓕᐅᔾᔨᓚᐅᕐᒥᔪᑦ ᖃᔅᓯᑲᓪᓚᖕᓂᒃ ᒪᓕᒐᓕᕆᕙᒃᑐᓂᒃ 

ᑭᓯᐊᓂ ᒪᓕᒐᓕᕆᔨᒻᒪᕆᐅᙱᑦᑐᓂᒃ ᑲᑎᒪᔨᓂᒃ ᐃᓚᒋᔭᐅᒃᑲᓐᓂᖅᑎᑕᐅᓂᐊᖅᖢᑎᒃ ᑲᓇᑕᒥᐅᓂ 

ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ.  

 

ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᔪᓂᑦ ᑲᑎᒪᓂᑐᐃᓐᓇᕐᒥᑦ ᑲᑎᒪᓂᖃᖅᑎᓪᓗᒋᑦ, ᐊᕐᕌᒍᒫᖅᓯᐅᑎᖏᓐᓂᑦ ᑲᑎᒪᓂᖏᓐᓂᑦ 

(AGM) ᐊᒻᒪ ᐱᓕᒻᒪᒃᓴᕐᓂᖃᖅᑎᓪᓗᒋᑦ ᐱᕕᖃᖅᑎᑕᐅᖃᑦᑕᖅᑐᑦ ᑲᑎᒪᔨᖏᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᑭᓯᓯᒪᑎᑕᐅᓂᕐᒥᑦ ᐊᒻᒪ ᓄᑖᓂᑦ ᑐᓴᕋᔅᓴᓂᑦ 

ᐱᔭᔅᓴᖃᐃᓐᓇᕐᖓᑕ ᐊᒻᒪ ᑲᒪᒌᓐᓇᕆᐊᖃᖅᑐᑦ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᕋᓛᖏᑦ. 

 
 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ 

ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ ᐃᓕᓐᓂᐊᕐᓂᓕᕆᔨᒃᑯᖏᓪᓗ 

ᑐᓴᐅᒪᖃᑎᖃᐃᓐᓇᕐᒥᔪᑦ ᐊᒻᒪ ᒪᓕᒐᖅᑎᒍᑦ ᑲᑎᒪᔨᕋᓛᕈᖅᑎᑕᐅᓯᒪᔪᓪᓗ. ᐊᒻᒪ ᑲᑎᒪᔩᑦ 

ᐃᓕᓐᓂᐊᖏᓐᓇᖅᑎᓪᓗᒋᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᒡᒐᑐᖅᑕᐅᖃᑦᑕᖅᑐᑦ 

ᐊᔾᔨᒌᑦᑐᓂᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ 

ᐊᕐᕌᒍᑕᒫᑦ ᑲᑎᒪᓂᕐᒧᑦ ᒪᐃᑕᒫᑦ.  

ᐊᒻᒪ, ᑲᑎᒪᔩᑦ ᐃᓚᒋᔭᐅᓚᐅᖅᑐᑦ ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ 

ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ ᐊᕐᕌᒍᑕᒫᖅᓯᐅᑎᖏᓐᓄᑦ ᑲᑎᒪᓂᖏᓐᓂᑦ 

ᓯᑦᑎᒻᕙᒥ 2017. ᐅᐃᓂᐸᐃ, ᒫᓂᑑᐸᒦᓚᐅᖅᑐᑦ. ᑖᒃᑯᐊ ᑲᑎᒪᓂᖅ ᑲᑎᑎᑦᑎᕗᖅ ᐃᓚᒋᔭᐅᔪᓂᒃ 

ᑲᑎᒪᔨᓂᒃ ᑲᓇᑕᓕᒫᒥᑦ ᐅᖃᖃᑎᒌᖕᓂᐊᖅᓱᑎᒃ ᖃᓄᐃᓕᐅᕐᓂᐅᓚᐅᖅᑐᓄᑦ. ᕿᖑᓪᓕᖅᐹᒥᑦ, 

ᓄᓇᕗᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓪᓗ ᑲᒪᒋᔭᖃᓛᖅᑐᑦ ᑲᓇᑕᒥᐅᓂ 

ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ 

ᐊᕐᕌᒍᒫᖅᓯᐅᑎᖏᓐᓂᑦ ᑲᑎᒪᓂᖏᓐᓂᑦ ᐊᐅᒡᒍᓯ 2018-ᒥ. ᒫᓐᓇᐅᓕᖅᑐᖅ 90-ᐳᓴᓐᑎᒥᑦ 

ᐱᕙᒌᔭᕐᓂᖅ ᐱᔭᕇᖅᓯᒪᓕᖅᑐᖅ. 

 

ᑕᑯᒋᐊᕈᓐᓇᖅᑕᐃᑦ ᓇᓗᓇᐃᖅᓱᖅᓯᒪᔪᑦ 1-ᒥ ᐃᓚᒋᔭᐅᖃᑕᐅᔪᖁᑎᖏᑦ ᑲᑎᒪᔨᕋᓛᖏᓪᓗ ᑲᓇᑕᒥ 

ᑲᑐᔾᔨᖃᑎᒌᑦ ᑕᖅᑲᑯᓄᖓ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᖏ  

  

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

7. ᓯᕗᓂᒃᓴᒧᑦ ᑕᑯᒋᐊᕐᓂᖅ 2018-2019-ᒧᑦ 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏ ᓂᕆᐅᒋᔭᖃᖅᑐᑦ ᑭᐅᔾᔪᑎᒥᑦ  ᐆᒻᒪᖅᑯᑎᑦ 

ᐊᑭᖏᓐᓂᒃ ᐊᑐᖅᑎᑕᐅᓂᖓᓄᑦ ᐅᓂᒃᑳᒥᑦ # 2018-01 ᐅᐱᕐᖓᑦᓵᖑᓕᕋᑖᒥᑦ.  

 

 
 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ 
 
 

 
______________________ 
ᐅᓪᓗᖓ: ᐄᐳᓗ 27, 2018 
ᐋᓐᑐᓂ ᕉᔅ, ᐃᔅᓯᕙᐅᑕᖅ  

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᐅᐃᒍᐊᕈᓯᖅ I 
 ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᔪᓂᑦ ᐃᓚᒋᔭᐅᔪᑦ ᑲᑎᒪᔩᑦ: 

 

ᒫᓐᓇ CAMPUT-ᑯᓐᓄᑦ ᐃᓚᒋᔭᐅᔪᑦ ᐃᓚᖃᖅᐳᑦ ᐅᑯᓂᖓ ᒐᕙᒪᑐᖃᒃᑯᓐᓂ, ᐊᕕᒃᓯᒪᓂᕐᓂ 

ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᓂ ᑲᑎᒪᔨᒋᔭᐅᔪᓂᒃ ᑲᒥᓴᒋᔭᐅᔪᓂᒡᓗ:  

• ᐋᓪᐴᑕᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓴᒋᔭᐅᔪᖅ  

• ᐳᕿᑎᔅ ᑲᓚᒻᐱᐊᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᓯᓴᒋᔭᐅᔪᖅ  

• ᒪᓂᑑᐸᒥ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᐃᒡᓗᓂ ᑲᑎᒪᔩᑦ  

• ᑲᓇᑕᓕᒫᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ  

• ᓂᐅ ᐳᕋᓐᔅᐅᐃᒃᒥ ᐆᒻᒪᖅᑯᑎᖃᕐᓂᕐᒧᑦ ᐃᒡᓗᒥᓗ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ  

• ᓂᐅᕙᐅᓐᓛᒃᑦᒥ ᓛᐸᑐᐊᕆᒥᓗ ᑲᑎᒪᔩᑦ ᑲᒥᓯᓇᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ  

• ᓄᓇᑦᑎᐊᒥ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ  

• ᓅᕙ ᔅᑰᓯᐊᒥ ᐊᑐᖅᑕᐅᕙᒃᑐᓄᑦ ᕿᒥᕐᕈᔩᓪᓗ ᑲᑎᒪᔩᑦ  

• ᓄᓇᕗᒻᒥ ᐊᑐᖅᑕᐅᕙᒃᑐᓄᑦ ᖃᓄᖅ ᐊᑭᑐᑎᒋᑎᑕᐅᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ  

• ᐊᓐᑎᐅᕆᐅᒥ ᐆᒻᒪᖅᑯᒻᒧᑦ ᑲᑎᒪᔩᑦ  

• ᐳᕆᓐᔅ ᐄᑐᐊᖅ ᐊᐃᓚᓐᑦ - ᕿᑭᖅᑕᒥ ᐊᐅᓚᑦᑎᕝᕕᖃᖅᐸᖕᓂᕐᒧᑦ 

ᐱᓇᔪᒃᑲᓐᓂᓕᖅᐸᒃᑐᓄᓪᓗ ᐋᒃᑳᖅᑕᐅᓂᕐᒧᑦ ᑲᒥᓴᖓᑦ  

• ᑯᐸᐃᒻᒥᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ  

• ᓴᔅᑳᑦᓱᐊᓐᒥ ᖃᓄᖅ ᐊᑭᑐᑎᒋᑎᑕᐅᓂᐊᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᖃᑎᒌᒃᐸᒃᑐᑦ  

• ᔫᑳᓐᒥ ᐃᒡᓗᓂ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ  

  

ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᔪᓂᑦ ᐃᓚᒋᔭᐅᒃᑲᓐᓂᕐᒥᔪᑦ: 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

http://www.auc.ab.ca/
http://www.bcuc.com/
http://www.pub.gov.mb.ca/
http://www.pub.gov.mb.ca/
http://www.neb.gc.ca/
http://www.nbeub.ca/
http://www.pub.nf.ca/
http://www.nwtpublicutilitiesboard.ca/about.htm
http://www.nsuarb.ca/
http://www.nsuarb.ca/
http://www.ontarioenergyboard.ca/
http://www.irac.pe.ca/
http://www.irac.pe.ca/
http://www.regie-energie.qc.ca/index.html
http://www.saskratereview.ca/
http://www.yukonutilitiesboard.yk.ca/


 
 

ᑲᓇᑕᒥᐅᓂ ᓄᖑᔪᐃᑦᑐᒧᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᑲᒥᓴᒋᔭᐅᔪᖅ (CNSC−ᑯᑦ)  

Comisión Reguladora de Energía (CRE−ᑯᑦ), ᒥᒃᓯᑯᒥ  

ᐃᒡᓗᒥ ᐊᑐᖅᑕᐅᕙᒃᑐᓄᑦ ᐊᐅᓚᑦᑎᕙᖕᓂᕐᒧᑦ ᐊᑭᑦᑐᕋᐅᑎᔪᖃᖅᐸᖕᓂᖓᓄᓪᓗ ᐱᔪᓐᓇᐅᑎᓖᑦ 

(URCA−ᑯᑦ), ᐸᕼᐋᒪᔅᒥ 

ᖃᐅᔨᒪᔾᔪᑎ: ᐅᓇ ᐅᔾᔨᕆᔭᐅᓕ:  ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ 
ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᔪᓂᑦ 14−ᓂᒃ ᐃᓚᒋᔭᐅᔪᓂᒃ 
ᑲᑎᒪᔨᖁᑎᖃᖅᑎᓪᓗᒋ ᑲᒥᓴᖃᖅᑎᓪᓗᒋᓪᓗ, 3−ᓂᒡᓗ ᐃᓚᒋᔭᐅᒃᑲᓐᓂᖅᑐᓂᒃ ᑲᑎᒪᔨᖃᖅᑎᓪᓗᒋᑦ 
ᑲᒥᓴᖃᖅᑎᓪᓗᒋᓪᓗ, ᑕᒪᕐᒥᑦᑎᐊᖅ ᒫᓐᓇ ᑲᑎᒪᔩᑦ ᐃᓚᒋᔭᐅᔪᑦ/ᑲᒥᓯᓇᐃᑦ ᐃᖅᑲᓇᐃᔭᖅᑏᓪᓗ 
ᐃᓚᒋᔭᐅᔪᓄᑦ ᑲᑎᒪᔨᓄᑦ ᑲᒥᓴᒋᔭᐅᔪᓄᓪᓗ ᐃᓱᒪᒋᔭᐅᕙᒃᐳᑦ ᐃᓛᒃᑰᖅᖢᑎᒃ ᐃᓚᒋᔭᐅᓂᖏᓐᓄᑦ  
ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 
ᑲᑎᒪᔨᒋᔭᐅᔪᓂᑦ. 

 

 ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᔪᓂᑦ ᓯᕗᓕᖅᑎᓄᑦ ᑲᑎᒪᔨᕋᓛᑦ:  

 

 ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ 

ᑲᑎᒪᔨᒋᔭᐅᔪᓂᑦ ᐱᔭᒃᓴᕆᕙᒃᑕᖏᖅ ᑐᑭᒧᐊᖅᑎᑕᐅᕙᓪᓕᐊᕙᒃᐳᑦ ᐊᐅᓚᑕᐅᕙᒃᖢᑎᒡᓗ 

ᓯᕗᓕᖅᑎᓄᑦ ᑲᑎᒪᔨᒋᔭᒥᓂᑦ ᑖᒃᑯᐊᓗ ᐊᕐᕌᒍᑕᒫᑦ ᓂᕈᐊᖅᑕᐅᕙᒃᖢᑎᒃ ᑲᑐᔾᔨᖃᑎᒌᓄᑦ 

ᐃᓚᒋᔭᐅᔪᓂᑦ. ᑖᒃᑯᐊ ᑲᑎᒪᔨᕋᓛᑦ ᐅᑯᐊᖑᕙᒃᐳᑦ, ᑲᑎᒪᑎᑦᑎᔨ, ᑲᑎᒪᑎᑦᑎᔨᐅᑉ ᑐᒡᓕᐊ, 

ᑲᑎᒪᑎᑦᑎᔨᒋᔭᐅᓚᐅᖅᓯᒪᔪᖅ, ᑎᑎᕋᖅᑎ-ᑮᓇᐅᔭᓕᕆᔨ, ᑲᑎᒪᑎᑦᑎᔨ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᑲᑎᒪᑎᑦᑎᔨᒋᔭᐅᔪᕐᓗ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᐊᒃᓴᕆᔭᐅᕙᒃᑐᓄᑦ 

ᑲᑎᒪᔨᕋᓛᓂᑦ. ᓯᕗᓕᖅᑏᑦ ᑐᑭᒧᐊᖅᑎᑦᑎᔨᖓᑦ CAMPUT−ᑯᓐᓄᑦ ᐃᑲᔪᖅᑐᐃᕙᒃᐳᖅ ᓯᕗᓕᖅᑎᓄᑦ 

ᑲᑎᒪᔨᕋᓛᕆᔭᐅᔪᓄᑦ ᐊᐅᓚᑦᑎᕙᒃᖢᓂᓗ ᖃᐅᑕᒫᑦ ᐊᐅᓚᓂᕆᔭᐅᕙᒃᑐᓂᒃ ᑖᒃᑯᓄᖓ 

ᑲᑐᔾᔨᖃᑎᒌᓄᑦ.  

 

ᒧᕋᐃ ᑑᐃᓗᕐ, ᑲᑎᒪᑎᑦᓯᔨᐅᓯᒪᔪᖅ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᓅᕙ ᔅᑰᓯᐊᒥ ᐊᑐᖅᑕᐅᕙᒃᑐᓄᑦ ᕿᒥᕐᕈᔩᓪᓗ ᑲᑎᒪᔩᑦ 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

http://www.nuclearsafety.gc.ca/eng/
http://www.cre.gob.mx/


 
 

(902) 424-4448 
murray.doehler@novascotia.ca 

ᓗᐃᔅ ᓕᒐᐅ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᑯᐸᐃᒻᒥᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᔨᖏᑦ 
(514) 873-2452, ᓇᕿᒃᑲᓐᓂᕐᓗᒍ ᐅᓇ 305 
louis.legault@regie-energie.qc.ca  
 
ᕗᕌᓐᓱᐊ ᐴᓪᓕᐅ 
ᑲᑎᒪᑎᑦᓯᔨᐅᑉ ᑐᖏᓕᐊ 
 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᓂᐅ ᐳᕋᓐᔅᐅᐃᒃᒥ ᐆᒻᒪᖅᑯᑎᖃᕐᓂᕐᒧᑦ ᐃᒡᓗᒥᓗ 
ᐊᑐᖅᑕᐅᕙᒃᑐᓄᑦ ᑲᑎᒪᔩᑦ 
(506) 643-7459 
francois.beaulieu@nbeub.ca 
 
ᔭᐃᒥ ᐹᓕᒻ, ᑎᑎᕋᖅᑎ-ᑮᓇᔭᓕᕆᔨ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᑲᓇᑕᓕᒫᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 
(902) 629-1581 
jamie.ballem@neb-one.gc.ca 

J. ᓯᑳᑎ ᒪᑲᓐᔨ 
ᑲᑎᒪᑎᑦᑎᔨ, ᐃᓕᓐᓂᐊᕐᓂᓕᕆᓂᕐᒧᑦ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᐊᐃᓚᓐ ᐊᑐᐊᒐᕐᓄᑦ ᐊᔪᐃᓐᓇᕆᐊᖅᑐᓂᓪᓗ ᑲᒥᓯᓇ 
(902) 892-3501 
smackenzie@irac.pe.ca 

ᑯᕆᔅᑏᓐ ᓛᖕ, ᑲᑎᒪᑎᑦᑎᔨ, ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᓂᕆᔭᐅᕙᒃᑐᑦ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᐊᓐᑎᐅᕆᐅᒥ ᐆᒻᒪᖅᑯᒻᒧᑦ ᑲᑎᒪᔩᑦ 
(416) 440-7647 
Christine.long@oeb.ca 

ᑕᐃᕕᑦ ᒧᐊᑕᓐ 
ᑲᑎᒪᑎᑦᓯᔨ, ᓯᓚᕐᔪᐊᓕᒫᓕᕆᔨ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ:  ᐳᕿᑎᔅ ᑲᓚᒻᐱᐊᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓯᓇ 
(604) 660-4700 
david.morton@bcuc.com 
 
CAMPUT−ᑯᑦ ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᖓᑦ: 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᑎᐅᕆ ᕌᔅᕘᐊᑦ, ᑐᑭᒧᐊᒃᑎᑦᑎᔨᒻᒪᕆᒃ 
CAMPUT−ᑯᑦ 
(905) 827-5139 
rochefort@camput.org 

 
ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2017-2018 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

